
Prodacapo- ს NordDRG Grouper პროგრამული გადაწყვეტილებანი

1. ხელშეკრულება მხარეები
შრომის, ჯანმრთელობისა და სოციალური დაცვის სამინისტრო
(შემდგომში „დამკვეთი“) 
წერეთლის გამზ. #144
თბილისი, 0119 საქართველო
და
FCG Prodacapo Finland Oy 
(შემდგომში „მიმწოდებელი“) 
სამეწარმეო საიდ. კოდი: 0684411-6
ოსმონტი 34
00610 ჰელსინკი
2. საკითხის ისტორია
ეს არის საბოლოო მომხმარებლის ლიცენზია და მიწოდების შეთანხმება მომხმარებელსა და მიმწოდებელს შორის, რომელიც მოიცავს FCG Prodacapo NordDRG Grouper-ის პროგრამული უზრუნველყოფის პროდუქტებს. NordDRG-ის ქართული ვერსია ეხება NordDRG-ის კონკრეტულ განმარტებას, რომელიც მორგებულია საქართველოზე (შემდგომში „ქართული ვერსია“) და შემუშავდა მომხმარებელსა და Nordic Casemix-ის ცენტრის (www.nordcase.org, შემდგომში NCC) თანამშრომლობის საფუძველზე.
FCG Prodacapo და მისი DRG პროდუქტების სრული მიმოხილვა დამკვეთს გადაეგზავნა  2018 წლის გაზაფხულის განხილვისას და შეტანილია დანართში 1.
3. პროგრამული უზრუნველყოფის პაკეტი, რომელიც შედის ხელშეკრულებაში
წინამდებარე ხელშეკრულებით გათვალისწინებული პროგრამული უზრუნველყოფის პაკეტი მოიცავს შემდეგ პროგრამებს და დაკავშირებულ მასალებს:
1. Prodacapo Grouper REST API
2. Prodacapo VisualDRG
3. Prodacapo Batch Grouper
მიმწოდებლისგან მიღებული ყველა პროგრამული უზრუნველყოფა და დოკუმენტაცია იქნება ინგლისურ ენაზე. ამ შეთანხმების ფარგლებში შესყიდული საბოლოო ტრენინგი, მხარდაჭერა და მომსახურება ასევე გაწეული იქნება ინგლისურ ენაზე.
4. პროგრამული უზრუნველყოფის პაკეტის შემუშავებისა და გამოყენების მოთხოვნები
Grouper-ის ქართული ვერსიის გამოსაყენებლად აუცილებელია შემდეგი წინაპირობების შესრულება:
· დამკვეთი შეთანხმებულია NCC-თან, რათა მან უზრუნველყოს ყველა განმარტებითი ცხრილისა და დოკუმენტის მიწოდება, რომლებიც საჭიროა ჯგუფების ქართული ვერსიების შესაქმნელად.
· ეს განმარტებითი ცხრილები და დოკუმენტები უნდა გამოირჩეოდეს 100%-იანი ტექნიკური თავსებადობით 2019 წლის წარმოების NordDRG Groupers-ის  NordDRG Nordic ვერსიებთან (ე.წ. „2019PL1 ვერსიები“). ეს იმას ნიშნავს, რომ Prodacapo-ს სჭირდება ყველა ცხრილი ერთი და იგივე ფორმატში (dBase) თანაბარი ცხრილებითა და ველებითა და GG განმარტებითი დოკუმენტებით, რომელიც შექმნილია ამავე ცხრილებზე დაყრდნობით, მსგავსად სხვა Nordic NordDRG 2019 ვერსიებისა. აქ შეუძლებელია ახალი სვეტების, მონაცემთა ტიპების ან კოდური ღირებულებების დამატება, PL1 Nordic ცხრილის ვერსიებთან შედარებით. დამკვეთი პასუხს აგებს ყველა შეთანხმებაზე, კავშირსა და ხარჯზე, რომელიც დაკავშირებულია ამ ლოგიკური განმარტებითი ფაილების შესაქმნელად NCC-ის დახმარებით. 
· შექმნილი ჯგუფი (ფაილები) უნდა დამოწმდეს NCC-ის მიერ და მიმწოდებელი მიიღებს ამ სერტიფიკატს. დამკვეთი ფარავს ამ სერტიფიცირების შესაძლო ხარჯებს.
· დამკვეთი შეთანხმებულია NCC-თან, რომ მიმწოდებელს შეუძლია გამოიყენოს ეს განმარტებითი ფაილები ამ კონტექსტში. მიმწოდებელი აწვდის პროგრამულ უზრუნველყოფას დამკვეთს ამ განმარტებით ფაილებზე დაყრდნობით ყოველგვარ ხარჯებსა და Grouper-ის განმარტებითი შინაარსზე პასუხისმგებლობის გარეშე. მიმწოდებელი პასუხისმგებელია Grouper-ის პროგრამული უზრუნველყოფის  სპეციფიკაციების მიხედვით ფუნქციონირებაზე, რასაც ადასტურებს NCC-ი ზემოხსენებული სერტიფიკატის გაცემით. ეს ეხება თავდაპირველ ვერსიას და ყოველწლიურად განახლებად ყველა ვერსიას. პოტენციურად ხარვეზიანი დაჯგუფების ლოგიკურ მოგვარებაზე პასუხისმგებელია NCC-ი, ხოლო მიმწოდებელი იტოვებს უფლებას თანხა დააკისროს იმ სამუშაოს გამო, რომელიც ესაჭიროება ამგვარი ცვლილებებით გამოწვეული დაჯგუფების განახლებას.
· მომხმარებელი უზრუნველყოფს ერთი ტექნიკური ტესტის მონაცემების („TD“) გადაცემას მიმწოდებლისთვის. ეს მონაცემებია ტექსტური ფაილი (CSV)ფორმატში, რომელიც მითითებულია VisualDRG-ის მომხმარებლის სახელმძღვანელოს დანართში მანამ, სანამ მომწოდებელი დაიწყებს ჯგუფის ქართული ვერსიების შექმნას. ეს მონაცემები შეიძლება იყოს NCC-ის მიერ გამოყენებული განვითარებისა და ტესტირების მონაცემების ტოლფასი ან ნაწილი, რომელიც გამოიყენება NCC-ის მიერ დაჯგუფების ლოგიკური განმარტებისა და ტესტირებისათვის, თუმცა სამინისტრო ვალდებულია დამოუკიდებლად მიაწოდოს მიმწოდებელს ეს მონაცემები. მომწოდებელი იყენებს ტესტირების მონაცემებს მინიმალური ტექნიკური ტესტების ჩასატარებლად დაჯგუფების შესაქმნელად. ეს ფაილი შედის ასევე წინასწარ დატვირთული დემო ფაილის სახით VisualDRG-ის კომპლექტში ტექნიკური დადასტურების, დემონსტრირებისა და სასწავლო მიზნებისათვის. დიაგნოზირებისა და პროცედურების კოდები და სხვა შემავალი მონაცემთა ველები უნდა შეესაბამობოდეს ლოგიკური განმარტების ქართულ ვერსიას. ტესტის მონაცემები უნდა იყოს ანონიმური.
ტექნიკური მოთხოვნები მოცემულია დანართი 1-ის 2.5.2, 2.5.3 და 2.5.4 ნაწილებში.
5. პროგრამული უზრუნველყოფის პაკეტის მიწოდების ვადა
მომწოდებელი მიაწოდებს თავდაპირველ და განახლებულ ყოველწლიურ NordDRG ჯგუფებს ოთხი (4) კვირის განმავლობაში მას შემდეგ, რაც NCC-ი გამოუშვებს განმარტებით ცხრილებს ახალი ვერსიისთვის. ამ ოთხკვირიანი ვადიდან გამოკლებული  დრო უტოლდება მხარდაჭერის მომსახურებისთვის დახარჯულ დროს (იხ. ქვემოთ).
6. Prodacapo-ს პროგრამული უზრუნველყოფის მხარდაჭერა
მხარდაჭერის მომსახურება შემოიფარგლება ამოცანების შესრულებით, რომლებიც აუცილებელია პროგრამული უზრუნველყოფის პაკეტი ასამუშავებლად NordDRG-ის განმარტებითი ცხრილების შესაბამისად. მიმწოდებელი უზრუნველყოფს ტექნიკურ მხარდაჭერას ჩვეულებრივი სამუშაო დღის განმავლობაში ფინეთის დროით დილის 9-დან 4 საათამდე, გარდა საზაფხულო შვებულების პერიოდისა (20.6.-1.8) და ეროვნული დღესასწაულებისა.
პროგრამულ პაკეტთან დაკავშირებული ტექნიკური პრობლემები, რომელთაც მომხმარებელი ვერ გადაწყვეტს შიდა საშუალებებით, შეიძლება ეცნობოს ინგლისურ ენაზე ელექტრონული ფოსტის მისამართზე drg-support@fcg.fi. შეტყობინება უნდა შეიცავდეს პრობლემის მოკლე აღწერას, შეცდომების ჟურნალს და/ან ეკრანის ფოტოებს და სხვა შესაძლო დოკუმენტაციას, რომელიც თან უნდა დაერთოს ამ პრობლემების მოგვარებაზე პასუხისმგებელი დამკვეთის პერსონალის საკონტაქტო ინფორმაციას. დამკვეთმა ხელი უნდა შეუწყოს მიმწოდებლის ტექნიკური დახმარების თანამშრომელთა წვდომას ინსტალირებული პროგრამული უზრუნველყოფის პაკეტზე. მიმწოდებელი იწყებს ტექნიკური დახმარების პროცესს ორი სამუშაო დღის განმავლობაში დამკვეთისგან დახმარების აღმოჩენის შესახებ ელექტრონულად გაგზავნილი თხოვნის მიღების შემდეგ და აცნობებს დამკვეთს, რომ პროცესი დაიწყო.
7. დამკვეთის მოვალეობები
კლიენტი ამონტაჟებს პროგრამულ პაკეტებს. მიმწოდებელსაც ასევე შეუძლია ინსტალირებაში დახმარება, რაც ცალკე უნდა იქნეს გადახდილი.
8. ხელშეკრულების მოქმედების ვადა, დამთავრება, გადაფორმება და შეცვლა
ლიცენზიის მოდელი წარმოადგენს ყოველწლიური გამოწერის ლიცენზიას, რომელიც მოიცავს ქართული DRG-ის ლოგიკური განმარტებებით შერჩეული Prodacapo Grouper-ის პროგრამული მოდულების გამოყენების უფლებას. ამრიგად, საბოლოო მომხმარებლის ლიცენზია მოქმედებს თორმეტი (12) თვის განმავლობაში ამ შეთანხმების ხელმოწერის დღიდან და ავტომატურად განახლდება ყოველწლიურად, თუ რომელიმე მხარე გააუქმებს შეთანხმებას მომდევნო სალიცენზიო პერიოდის დაწყებამდე სამი (3) თვით ადრე.  შეთანხმება შეიძლება შეწყდეს წერილობითი შეტყობინების საფუძველზე. როდესაც ამ ხელშეკრულების მოქმედების ვადა ამოიწურება, დამკვეთმა უნდა წაშალოს პროგრამული უზრუნველყოფის პაკეტის ყველა ვერსია თავისი ყველა კომპიუტერიდან ან/და სერვერიდან.
თუ მხარეები სხვაგვარად არ შეთანხმდებიან, ეს ხელშეკრულება ან მისი ნაწილები ვერ გადაფორმდება მესამე მხარეზე. ამ ხელშეკრულებაზე დამატებებისა და ცვლილებების შეტანა შესაძლებელია წერილობით და ძალაში შედის მხოლოდ მას შემდეგ, რაც ორივე მხარე ხელს მოაწერს შესწორებულ დოკუმენტს.
9. ფასები და გადახდის ვადები
პროგრამული უზრუნველყოფის პაკეტის ყოველწლიური ფასდაკლებითი სალიცენზიო მოსაკრებელი, სამი მოდულის ჩათვლით, შეადგენს 29 625 ევროს.
ცალ-ცალკე შეკვეთილი პროგრამული უზრუნველყოფის სალიცენზიო ფასებია (წლიური გამოწერა):
	მოდული
	ფასი

ევრო/წელი (დღგ 0%)

	Prodacapo Grouper REST API
	20900

	Prodacapo VisualDRG
	10500

	Prodacapo NordDRG Batch grouper
	6500



ფასდაკლება:
· ორი (2) მოდულის შეძენისას მოქმედებს 15%-იანი ფასდაკლება ორი შერჩეული პროგრამული მოდულის საერთო თანხიდან.
· სამი (3) მოდულის შეძენისას მოქმედებს 21%-იანი ფასდაკლება სამივე პროგრამული მოდულის საერთო თანხიდან.
ყველა ლიცენზიით ნებადართულია პროგრამული უზრუნველყოფის გამოყენება ქართული მონაცემებით მხოლოდ საქართველოს ფარგლებში. სალიცენზიო შეზღუდვები დაწესებული არ არის (ტექნიკური შეზღუდვები წარმოდგენილია დანართში მოდულის აღწერილობისას):
· ქართველი პაციენტების შემთხვევების გამოყენების შესახებ მონაცემთა მოცულობები
· მომხმარებლების რაოდენობა საქართველოში
· საქართველოში არსებულ შენობა-ნაგებობებში ინსტალირების შემთხვევების რაოდენობა (სერვერები და/ან სამუშაო სადგურები) 
პროგრამული უზრუნველყოფის ლიცენზიების გარდა, თავდაპირველი გარდამავალი სამუშაოები პირველი ქართული DRG-ის ვერსიის შესაქმნელად შეფასდა 80 ევროდ/საათში, რომელიც გათვლილია 3-დღიან საკონსულტაციო საქმიანობაზე (22,5 სთ), რომელიც მოიცავს: 
· ახალი ქართული დაჯგუფებებისთვის (მიმწოდებლის ადგილობრივი კონფიგურაციის სამუშაო, 9 საათი) მომწოდებლის მიერ საწყისი განვითარების გარემოს შექმნა.
· შერჩეული კომპონენტების (REST API, VisualDRG და Batch Grouper) გამოყენების მოკლე ინსტრუქცია: 2 საათის განმავლობაში შეხვედრა სკაიპში + მიმწოდებლის მიერ მომზადება 2 საათის განმავლობაში. მიმწოდებელი უჩვენებს მომხმარებელს, თუ როგორ გამოიყენოს მოდულები მიმწოდებლის გარემოსა და მომხმარებლის მიერ მოწოდებული ტესტის მონაცემების დახმარებით.
· სხვა სახის მხარდაჭერა და დისტანციური დახმარება (ელექტრონული ფოსტა, სკაიპი საჭიროების შემთხვევაში) ადგილობრივი ინსტალირებისა და პროგრამული უზრუნველყოფის კონფიგურაციის კუთხით, მაქსიმალურად 9,5 საათზე გათვლით.
პირველადი სამუშაოების ანაზღაურება აისახება პირველ ფაქტურაში, პირველი ლიცენზიის საფასურთან ერთად.
სალიცენზიო ფასში შედის ერთი წლიური (2018 წლის შემდეგ ერთი საწყისი ვერსია 2019 წლის განმავლობაში, ერთიც 2020 წლის განმავლობაში...) ახალი ქართული ვერსია ვერსიების შესაქმნელად არსებული დარიცხვის გარეშე, როდესაც NCC-მ აქვეყნებს ახალ განმარტებით ცხრილებს.
საწყის ვერსიაზე ან ყოველწლიურ ვერსიებზე დამატებით განმეორებითი ვერსიის ან სხვა ახალი ვერსიების საჭიროებისას  (მაგალითად, ყველა სამუშაო, რომელიც დაკავშირებულია ქართული განმარტებითი ცხრილებით სხვა ვერსიების შექმნის საქმიანობასთან, ან ქართულ განმარტებით ცხრილებში დაშვებულ შეცდომებთან) მოხდება ფაქტობრივად შესრულებული სამუშაოსთვის თანხის გამოწერა ყოველთვიურად.
ასევე საჭიროა მნიშვნელოვანი სამუშაოების ჩატარება ქართული ტექსტების, ქართული DRG წონითი ცხრილების მხარდასაჭერად და კირილიცის ანბანის პრობლემებთან დაკავშირებით ან რაიმე დამატებითი შესაბამისობის მოსაყვანად, რომელიც არ ეყრდნობა ქართულ ცხრილებში შეტანილ განმარტებებს, რაც წარმოადგენს დამატებით სამუშაოს.
Prodacapo ითხოვს მომხმარებლის მხრიდან მოწონებას და იძლევა სამუშაოს შეფასებას მანამ, სანამ ზემოთ აღნიშნულ დამატებით სამუშაოს შეასრულებს.
პროვაიდერი პასუხისმგებელია Grouper-ის პროგრამული უზრუნველყოფის ტექნიკურ ასპექტებზე. მიმწოდებელი პასუხისმგებელი არ არის DRG-ს ყველა შიდა ლოგიკურ, კლინიკურ კოდირებასა და DRG-ს ქართული ვერსიის სხვა შიდა და გამოყენებით ასპექტებზე. ამ საკითხებთან დაკავშირებით მომხმარებელს შეუძლია დაუკავშირდეს მომხმარებელსა და NCC-ს შორის შესაძლო ხელშეკრულების შესაბამისად. 
სალიცენზიო მოსაკრებლის შესახებ ინვოისის შედგენა ხდება თითოეული სალიცენზიო პერიოდის დასაწყისში. გარდამავალ სამუშაოებზე ინვოისის შედგენა მოხდება სამუშაოს დასრულებისას. გადახდის ვადაა 14 დღე. ყველა ფასი მითითებულია დღგ 0%. 
10. ინტელექტუალური საკუთრების უფლებები
თუ მხარეთა მიერ სხვაგვარად არ არის შეთანხმებული, პროგრამული უზრუნველყოფის პაკეტთან და მის დოკუმენტაციასთან დაკავშირებული ინტელექტუალური საკუთრების უფლებები (ცვლილებებისა და შემდგომი განვითარების ჩათვლით) ეკუთვნის მიმწოდებელს.
11. დავები
 
დავების მოგვარების ძირითადი მეთოდი მხარეებს შორის მოლაპარაკებებია. თუ დავა ვერ მოგვარდება მოლაპარაკებების გზით, მას მოაგვარებს ჰელსინკის რაიონული სასამართლო ფინეთის კანონმდებლობის შესაბამისად. 
12. დანართი 
დანართი 1: Prodacapo-ს წინადადება და ინფორმაცია DRG Grouper Software Solution-ის შესახებ საქართველოს ჯანდაცვის სამინისტროსთვის
13. ხელმოწერები
შედგენილია ამ ხელშეკრულების ორი იდენტური ასლი.

თბილისი, საქართველო, _ _ 2018 წ
შრომის, ჯანმრთელობისა და სოციალური დაცვის სამინისტრო 

